
Тема:
Кем?Нәрсә?соравына җавап булган сүзләр.

Исем.
Төзеде:
1 квалификацион категорияле башлангыч сыйныф укытучысы Миннегалиева Рүзилә Хәбир кызы

2009-2010
Тема: Кем? нәрсә?сорауларына җавап булып килгән сүзләр.Исем
Максатлар: 

1) к е м? нәрсә? сорауларына җавап биргән сүзләрне таный һәм аера белергә өйрәтү; 

2) фикерләү сәләтен үстерү; 

3) тирә-юнь белән кызыксыну теләге уяту

Җиһазлау: магнитофон, диск, карточкалар, сүзләр.
Материал: Татар теле. 1 сыйныф. Р. Г. Вәлитова, С. Г. Вагыйзов.       

  Татар теленнән дидактик материаллар. С. Г. Вагыйзов.

 "Хәрефләр бәйрәме" Н. Саттарова, Р. Миңнуллин. "Азрак ял итеп алыйк". И. X. Муяссарова
Дәрес барышы
Ое штыру өлеше.Уңай эмоциональхаләт тудыру.
-
Исәнмесез, балалар!
Күз алдыгызга китерегез әле, сез кечкенә орлыклар, ди (балалар башларын
тотып утыралар).
Бакчачы орлыкларны саклык белән тәрбияли, сулар сибә (укытучы
балаларның башларыннан сыйпап йөри).
Кояш нурлары җылысында орлыклар үсә, беренче яфраклар күренә башлый
(балалар кулларын күтәреп, өскә күтәреләләр).
Сабак үсә (балалар тартылалар, җилкәләрен турайталар).
Ниһаять, шатлыклы мизгел: искиткеч матур чәчәкләр күренә (балалар чәчәк
таҗлары ясап, кулларын күтәрәләр).
Чәчәкләр матурланганнан матурлана (бер-берсенә елмаялар).
Чәчәкләр кояшка тартыла (аяк очларына басалар һәм утыралар).
-
Балалар, чәчәкләр кояш яктысына тартылган кебек, кешеләр дә белемгә
тартыла. Сезнең дә күп беләсегез, күп нәрсәләргә өйрәнәсегез килә,
шулаймы? 

2. Төп өлеш.

1. Кереш әңгәмә.

-Укучылар, көннән көн табигать  уяна,көннәр матурлана.Ни өчен шулай икән? Сез ничек уйлыйсыз?(Яз җитте) Язның нинди үзенчәлеге бар?(Яз билгеләре әйтелә)Яз-кешеләр өчен генә түгел,кошлар өчен дә иң күңелле вакыт.

-Ә кошлар ни өчен туган якларына кайталар икән?(Кошлар туган якларына оя корырга кайталар.Аларга оя ясарга кирәк)

-Әйе,тиздән кошлар да  балалар чыгарырлар,гаилә булып яши башларлар.

2.Бу рәсемнәр сезгә танышмы? Монда кемнәр,нәрсәләр?

- Бу сүзләр нинди сорауга җавап бирәләр? (Нәрсә?)
- Ни өчен? (Татар телендә кешеләргә карата гына кем? дип   сорау бирәләр.)
Матур язу күнекмәләре үткәрү.

 -   Бүгенге матур язу күнекмәләренә керешкәнче, әйдәгез әле узган дәресләрдә язган «алтын» кагыйдәләрне искә төшереп китик.

 -  Акыллы кеше – яхшы омтылыш белән яши.

 -  Акыллы кеше – акыллы кеше белән генә дус була.

 -  Акыллы кеше – сер саклый белә.

 -  Акыллы кеше – аракы эчми, тәмәке тартмый.

 -  Акыллы кеше -  вакытында туктый белә.

-  Дөрес, ә бүгенге дәрескә мин татар галиме, педагогы Ризаиддин Фәхреддиннең сүзләрен алдым.

 

БАЛАЧАКТА  АЛГАН  ТӘРБИЯНЕ  БӨТЕН ДӨНЬЯ  ХАЛКЫ  ДА  ҮЗ-ГӘР-ТӘ  АЛ-МАС.

    Мм   Мм  Мм Матур яз!
3. "Дөрес сорау куй" уены.
а) укытучы рәсемнәр күрсәтә, укучылар рәсемдәге предметның исемен әйтәләр һәм сорау куялар;
ә) укытучы сүзләр әйтә. Укучылар, кем? соравына җавап биргән сүзләр булса, кул күтәрәләр, әгәр сүз нәрсә? соравына җавап бирсә, кул чабалар.
Кыз, агач, елга, укытучы, куян, балык, өстәл, әни, үрдәк, апа, шәһәр, урман, төзүче, күл, сатучы, каз, ашханә, дәрес, бабай.
Нәтиҗә ясау: татар телендә кешеләргә карата кем? соравы, башка предметларга карата нәрсә? соравы куела.
4. Дәреслекнең 76 нчы битендәге рәсем буенча эш

- Рәсемдә кемнәрне күрәсез?
- Аның кулында нәрсә??
-  Кемнең портреты?
- Безнең кабинет нинди?
- Кабинетта нәрсәләр бар? Санап күрсәтегез.
- Сез дәрескә нәрсәләр алып киләсез?
5.  Укытучы җитәкчелегендә кабинеттагы предмет исемнәрен һәм уку-язу әсбаплары исемнәрен дәфтәрләрдә язу. Бер укучы тактада яза (һәр укучы - берәр сүз).
Такта, акбур, өстәл, урындык, шкаф, рәсем, портрет, китап, дәреслек, дәфтәр, көндәлек, карандаш, бетергеч, укучы,укытучы.
                 6. Физкультминут.(Музыка)
Яздым җөмлә, иҗек, сүз, 


Тагын йомам һәм ачам,

Бик арыды минем күз. 



Бер йомам да бер ачам. 

Йомам күзем: ял итсен, 


Күзләр хәрәкәте белән 

Ачам күзем: күп күрсен! 


Бик зур әйләнә сызам.






Аннан төбим күзләрем






Имән бармак очына.






Кисәк карыйм тышта үскән






Биек агач башына.

.
7.  Дәфтәрләрдә 128  нче күнегүне эшләү (һөнәр исемнәрен күчереп язарга). Сүзлек эше үткәрү.
- Ә сезнең әниегезнең һөнәре нинди? Әтиең кем булып эшли?
8.  Йомгаклау.
- Татар телендә кем? соравы кайчан куела?
